
“Халқаро молия ва ҳисоб” илмий электрон журнали. № 2, апрель, 2019 йил 

1 

 

ҒАЗНАЧИЛИК ТИЗИМИДА  ДАВЛАТ ХАРИДИНИНГҲУҚУҚИЙ  

АСОСЛАРИНИ ТАКОМИЛЛАШТИРИШМАСАЛАЛАРИ 

Касимова Г.А. 
Тошкент молия институти, Тошкент, Ўзбекистон 

Мақолада бюджет харажатларини оптималлаштиришда давлат хариди 

тизими, Ӯзбекистон Республикаси давлат бюджети ғазна ижросида  ахборот-

коммуникация тизимларидан фойдаланиш масалалари ўрганилган. Хорижий  

давлатлар тажрибасидан фойдаланган ҳолда, давлат харидини 

такомиллаштириш бўйича хулоса ва таклифлар берилган. 

КИРИШ 

Ўзбекистон Республикаси Президенти Ш.М.Мирзиѐев таъкидлаган-

ларидек,  “Асосий қонунимиз негизида яратилган Ҳаракатлар стратегияси 

бугунги кунда жонажон Ватанимиз тараққиѐтини янги босқичга кўтаришда, 

инновацион ва индустриал ривожланиш сари одимлашда беқиѐс ўрин 

эгалламоқда”[2]. Ӯзбекистон Республикаси Давлат бюджети  ижросини  

таъминлаш  мақсадида  жаҳон  тажрибасида мукаммал  саналган ғазначилик  ва 

давлат хариди тизими  ташкил этилди. Ахборот технологиялари асосида давлат 

хариди тизимида бюджет ташкилотларининг  товар етказиб берувчилар билан  

ўзаро муносабатларида дастлабки назоратга катта аҳамият берилди. Давлат 

бюджети ғазна ижроси шароитида давлатнинг молиявий назоратини 

кучайтириш, бюджет ташкилотлари ва бюджетдан маблағ олувчиларнинг 

товарлар, ишлар, хизматлар учун давлат хариди нархларини самарали  

шакллантириш  тартибини  тубдан ўзгартириш, бюджет ташкилотларининг 

юридик ва молиявий мажбуриятларини бошқариш ишларини ривожланишига 

қулай имконият яратилди. Чунки солиқ-бюджет сиѐсатига қатъий амал қилиш, 

давлатнинг ижтимоий мажбуриятларини бажариш... – ушбу энг муҳим 

вазифаларни амалга ошириш, аввало, Молия вазирлиги ва шахсан вазирнинг 

фаолияти самарадорлиги билан белгиланади [3]. Ӯз-ӯзидан маълумки, бундай 

шароитда  Давлат бюджети барқарорлигини таъминлаш  ҳамдадавлат харидига 

қаратилган  назарий-методологик  ва ташкилий   масалалар  ӯта  долзарб  

аҳамият  касб  этади. 

МАВЗУГА ОИД АДАБИЁТЛАР ТАҲЛИЛИ 

Ўзбекистон Республикаси Президенти Ш.М.Мирзиѐев асарларида 

иқтисодиѐтни  ривожлантиришда давлат бюджетининг аҳамияти,  Давлат 

бюджетини самарали бошқаришда ғазначилик ҳамдадавлат хариди тизимининг 

зарурияти ва асосий йўналишлари кўрсатиб ўтилган. Бюджет ижросида  

ғазначилик тизимидан фойдаланиш, давлат хариди механизмининг хорижий 

тажрибалари  И.Акперов, А.Коноплева, Н.Иванова, Д.Маковник, Д.Бриль, 

Т.Саакян, В.Ревенко, Н.Чмыхов, А.Гулин, П.Скуридин, А.Селяметов, Скляр  

каби олимларнинг илмий ишлари ва мақолаларида ўрганилган. 

        Давлат бюджетини бошқаришда  ғазначилик тизимидан фойдаланиш 

масалалари, ғазначилик органларининг вазифалари, ғазначилик шароитида  

давлат хариди, бюджет ташкилотларининг  молиявий-хўжалик  фаолиятини 

давлат хариди асосида назорат қилиш масалалари Т.Маликов, Н. Ҳайдаров, 

Д.Пўлатов, В.Кильберг, М.Остонақулов, У.Бурхонов, Т.Эшназаровнинг 

монография, ўқув қўлланма, илмий-услубий ишлари ва илмий  мақолаларида 

тадқиқ этилган. Юқорида  эътироф этилган  олимларнинг тадқиқотларида  

давлат бюджети  ижросини   ислоҳ этишни  концептуал,  назарий ва амалий   

жиҳатларини таҳлил  этиш ва давлат хариди  тизимининг  амал қилишига  

бағишланган. Биз давлат хариди тизиминингҳуқуқий асосларини 

такомиллаштириш  орқали давлат бюджетининг молиявий барқарорлигини  

ошириш  бӯйича  бир қатор  хулоса ва таклифларни  тақдим этишга  ҳаракат 

қилдик.  

ТАҲЛИЛ ВА НАТИЖАЛАР 

Давлат хариди – товарларни (ишларни, хизматларни) давлат 

буюртмачилари томонидан пулли асосда олишдир. Давлат буюртмачиси - 

давлат харидларини амалга оширувчи юридик шахс ҳисобланади. Ўзбекистон 

Республикасида электрон харид тизимини жорий этиш ижобий натижалар 

бермоқда. Давлат хариди  ЯИМнинг шаклланишига тўғридан -тўғри таъсир 

кўрсатади. Тўғри ташкил қилинган давлат харидидан фойдаланиш – 

мамлакатда иқтисодий ўсишни  таъминлайди ҳамда  долзарб иқтисодий-

ижтимоий вазифаларни ҳал қилади. Давлат хариди деганда, Давлат бюджети 

харажатларини оптималлаштириш, бозор муносаботлари шароитида  

марказлашган тарзда йўналтирилган молиявий оқимларни самарали бошқариш, 

давлатнингмуҳим вазифаларни бажарилишида  ноқонуний  харажатларни 

амалга ошишини бартараф этиштушунилади. Давлат бюджетининг асосий  

вазифаси ЯИМни тақсимлаш ва қайта тақсимлаш,  иқтисодиѐтни тартибга  

солиш ва  рағбатлантириш, ижтимоий-маданий соҳаларни маблағ  билан 

таъминлаш, мамлакатнинг  марказлашган  пул  жамғармаларини вужудга 

келтириш ва улардан  фойдаланиш  юзасидан  назорат қилиш ҳисобланади. 

Ӯзбекистон Республикаси Давлат бюджетининг қарийб 57-58,0 фоизи 

ижтимоий соҳани ривожлантириш ва аҳолини ижтимоий ҳимоялашга 

йўналтирилиши, бу маблағларнинг асосий қисми таълим, соғлиқни сақлаш, 

илм-фан, маданият соҳаларини юксалтириш, эҳтиѐжманд аҳоли гуруҳларини 

ижтимоий қўллаб-қувватлашга қаратилгани ва аҳоли турмуш фаровонлигини 

ошириш масаласи давлатимизнинг доимий диққат марказида эканлигининг 

исботидир.  Жадвал маълумотларидан кўриниб турганидек, Давлат бюджети 

харажатларида ижтимоий соҳаларни сақлаш ва аҳолини ижтимоий қўллаб-

қувватлаш харажатларининг салмоғи юқори. Хусусан, бу туркум харажатлар 

2012-2018 йилларда жами бюджет харажатларининг 58,9 -57,9 фоизини ташкил 

этган. Демак, ушбу соҳага қилинаѐтган харажатлар номинал миқдорларда ортиб 

бормоқда. Айтиш мумкинки, давлат хариди бюджет маблағларини самарали  

тақсимлаш  ва улардан мақсадга мувофиқ  фойдаланишни ташкил этишда  

муҳим аҳамият касб этади. 

1-жадвал 

Ўзбекистон Республикаси Давлат бюджети харажатларининг 

таркибий тузилиши [9] 
(жамига нисбатан фоизда) 

Кўрсаткичлар Йиллар 

2012  2013  2014  2015  2016  2017  2018  

Давлат бюджети 

харажатлари 

100 100 100 100 100 100 100 

Ижтимоий соҳа ва аҳолини 

ижтимоий қўллаб-қувватлаш  

58,9 58,7 59,5 59,1 59,2 57,8 57,9 

Иқтисодиѐтгахаражатлар 11,1 10,6 10,7 10,9 10,6 10,8 11,2 

Марказлашган 

инвестицияларни 

молиялаштириш 

5,4 5,6 4,7 4,7 4,9 5,2 5,0 

Давлат ҳокимияти ва 

бошқаруви, суд органлари, 

фуқароларнинг ўзини ўзи 

бошқариш органларини 

сақлаш  

4,1 4,5 4,3 4,4 4,3 4,4 4,9 

Бошқа харажатлар 20,5 20,6 20,8 20,9 21,0 21,8 21,0 

       Профессор Т.С. Маликов, Н.Ҳ. Ҳайдаровнинг фикрига кўра, Давлат  

бюджетининг нарх билан  ўзаро  боғлиқлиги икки ѐқламалик  характерга  эга.  

Бюджетда нарх механизмидан молиявий ресурсларни йўналтириш ва молиявий 

назорат учун фойдаланади. Чинакам  талаб ва  таклиф  асосида  вужудга  

келадиган  эркин  бозор нархлариниг амал қилиши  бозор иқтисодиѐтининг ғоят  

муҳим  бўғини бўлиб, бу бўғин  маҳсулот  ишлаб чиқарувчилар  ва 

истемолчиларнинг  ўзаро  жипс  таъсирини  таъминлайди. 

“Нарх ( price ) – шартнома асосида етказиб берилган  ѐки сотилган 

маҳсулотнинг сонига (бажарилган ишга ва кўрсатилган хизматга) тўловни 

амалга оширишга ва молиявий мажбуриятни бажаришга таъсир кўрсатади. 

Келишилган нархнинг пайдо бўлишига келишувда катнашувчи томонларга 

умуман боғлиқ бўлмаган ҳолда, (маҳсулотнинг хусусияти, рақобатбардошлиги, 

бозорда талаб ва таклифнинг нисбати, мамлакатда  давлат томонидан 

тартиблашнинг  хусусиятлари, бозор монополияси) каби  бир қатор объектив 

ҳолатлар  таъсир этади. Шунингдек, (контрагентни танлаш, бозор маркетинги, 

шартномани тузилган вақти, жойи ва шартномани тузиш воситалари, товар 

етказиб берувчиларнинг тижорат билими ва бозор  конъюнктурасидан 

фойдаланиш тажрибаси ва савдолашиш маҳорати)  каби субъектив 

ҳолатларнинг таъсири  мавжуд. 

       Давлат хариди – бу давлат эҳтиѐжлари учун товарлар ва хизматларни 

қисман ѐки тўлиқ давлат маблағлари эвазига сотиб олишдир. Ўзбек тилидаги 

“харид” термини (procurement) “сотиб олиш” маъноси билан бир хилда 

ишлатилиб, замонавий тушунчаларда маҳсулотлар, бажарилган ишлар, 

кўрсатилган хизматларни маълум ҳақ эвазига олиш демакдир [6].  Давлат 

томонидан бу харидлар (жиҳозлар, озиқ-овқатлар) умумжамият эҳтиѐжлари 

учун ва аҳолини талабини таъминлаш мақсадида ҳамда заҳира учун (буғдой ва 

озиқ-овқат маҳсулотлари, қишлоқ хўжалиги маҳсулотлари) амалга оширилади. 

Давлат хариди тизими давлат харидини ташкил этиш жараѐнлари, давлат 

хариди тамойиллари, давлат хариди объектлари ва суъектларидан  иборат. 

 

 

Давлат  

хариди  

тизими 

Давлат хариди тамойиллари –

очиқлик, ойдинлик, хаққонийлик 

 

Асосий субъектлар – ҳукумат, давлат 

буюртмачилари, ташқи назорат органлари, 
давлат ва хўжалик бошқарув органлари, 

товарлар ва хизматлар етказиб берувчилар, 

харидни ташкил этиш жараѐнига  кўмаклашувчи 
ташкилотлар 

 

жараёнлар – белгиланган 

меъѐрлар асосида маҳсулотларни 

харид қилиш амалга оширилади 

Асосий  объектлар – давлат 

эҳтиѐжини таъминлаш учун 

маҳсулотлар, хизматлар, ишлар 

 

 
1-расм. Давлат хариди тизими [5] 

 Мустақиллик йилларида давлат хариди тамойиллари очиқлик, ойдинлик 

ва хаққонийликдан иборат бўлган бўлса, “Давлат харидлари тӯғрисида”ги  

Ўзбекистон РеспубликасиҚонунига мувофиқ, замон талаби асосида давлат 

харидининг асосий принциплари ўзгартирилди. Жумладан: давлат 

буюртмачисининг касбий маҳорати; асосланганлик; молиявий маблағлардан 

фойдаланишнинг оқилоналиги, тежамкорлиги ва самарадорлиги; очиқлик ва 

шаффофлик; тортишув ва холислик; мутаносиблик; давлат харидлари 

тизимининг ягоналиги ва яхлитлиги; коррупцияга йўл қўймаслик.[1] 

Маҳсулотлар (ишлар, хизматлар)ни харид қилишни  ташкил этиш жараѐни  

шартномалар тузиш ва маҳсулотлар етказиб беришда муҳимдир.Маҳсулотлар 

(ишлар, хизматлар)ни харид қилишни режалаштиришда маҳсулотлар (ишлар, 

хизматлар)га бўлган   талаб асосланади. Стратегик аҳамиятга эга  бўлган  ва  

ўта  муҳим маҳсулотлар (ишлар, хизматлар) аниқланади. Маҳсулот (ишлар, 

хизматлар)ни сотиб олишда харид қилинадиган маҳсулотлар (ишлар, 

хизматлар) бозорини   таҳлил қилиш натижаларига, маҳсулотнинг нархи ва 

сифатига, товар етказиб берувчининг  ишончлилигига   таянилади. Товар ва 

хизматларнинг  нархини шакллан-тириш жараѐнларидаги давлатнинг иштироки  

унинг  иқтисодиѐтга аралашиш воситасидир ҳамда   бюджет амалиѐтида 

маблағлардан самарали фойдаланиш йўлларидан биридир[7].   

 Ғазначиликда дастлабки назорат молиявий операцияларни амалга 

оширишдан олдин ўтказилади, шунинг учун огоҳлантирувчи хусусиятга эгадир. 

Чунки, бозор муносабатлари шароитида иқтисодий-молиявий хатолар, 

хўжасизлик ва қонунбузарликлар натижасида юзага келадиган зарарлар, 

зиѐнлар ва йўқотишлар кўпайиши  мумкин эмас. Давлат харидида хатоларни 

имкон қадар камайтириш учун  ноқонуний ҳаракатлар, камчиликлар ва тартиб 

бузарликларнинг олди олинади. Ахборот-коммуникацион тизимлардан  

фойдаланган ҳолда, давлат ҳокимияти  ва бошқаруви  органлари  фаолиятида  

очиқлик  ва ошкораликни  таъминлаш бюджет ташкилотлари эҳтиѐжларини  

ҳисобга олган  ҳолда,  давлат  хизмати  кӯрсатишга  қаратилган   давлат  

бошқарувининг  замонавий ташкилий шакли десак бӯлади.   

ХУЛОСА ВА ТАКЛИФЛАР 

Хулоса қилиб айтганда, мамлакатимизда давлат секторининг ижтимоий-

иқтисодий ривожланишни таъминлаш муҳим аҳамиятга эга,унинг узлуксиз ва 

самарали фаолияти учун эса тегишли товарлар, хизматлар ва ишлар билан ўз 

вақтида таъминлаб туриш зарур. Давлат хариди эса айни шу мақсадда муҳим 

омил бўлиб хизмат қилади. Зеро, давлат бюджети харажатларининг каттагина 

қисми давлат хариди орқали амалга оширилади, бундай харидлар бюджет 

барқарорлигини сақлашга бевосита таъсир қилади.  

Бизнинг фикримизча,  давлат харидига эътибор унинг аҳамиятидан келиб 

чиқади. Биринчидан, давлат хариди ижтимоий-иқтисодий ривожланишни 

таъминлашда энг катта аҳамиятга эга бўлган давлат сектори ишлаши учун 

зарур бўлган товарлар, хизматлар ва ишлар билан ўз вақтида таъминлаб туради. 

Иккинчидан, Давлат бюджети харажатларининг катта қисмини ташкил этувчи 

давлат хариди унинг барқарорлигига бевосита таъсир кўрсатади. Шунинг учун 

давлат хариди миқдорини энг мақбул даражада сақлаб туриш учун уларнинг 

юқори самарадорлигини таъминлаш ўта муҳимдир. Учинчидан, давлат хариди 

давлат иқтисодий сиѐсатининг устувор йўналишларини амалга оширишда 

фойдаланиладиган кучли воситадир. 

Давлат бюджетиниг ғазна  ижросида бюджет  маблағларидан  оқилона  

фойдаланишнинг энг  асосий  механизмларидан  бири – маҳсулотлар, ишлар, 

хизматлархаридқилишданархлар  мониторингини  такомиллаштириш  

ҳисобланади. Бюджетнинг ғазна  ижроси жараѐнида  нархлар  мониторинги  

ўзига хос  аҳамиятга  эга. Давлат хариди тизимида  юридик  мажбуриятлар  

вужудга  келишидан аввал  дастлабки  назоратни  амалга ошириш имконияти 

мавжуд,  бу нархлар  мониторинги орқали  таъминланади.   

Бугунги кунда давлат харидининг ҳуқуқий асосларини такомиллаштириш 

талаб этилмоқда.Давлат хариди тизимини ривожлантиришнинг асосий 

йўналишлари бу қонуний ва меъѐрий ҳужжатларни ишлаб чиқиш ҳамда 

амалдагиларини такомиллаштириш, бюджет ташкилотларида харид жараѐнини 

ташкил этиш ва юритиш бўйича услубий базани яратиш, бюджет 

ташкилотларида харид жараѐнига масъул бўлган ходимларни тайѐрлаш ва 

малакасини ошириш, давлат хариди механизмини мукаммаллаштиришдан 

иборат. “Давлат харидлари тўғрисида”ги Ўзбекистон Республикаси Қонунини 

амалиѐтга жорий этиш давлат секторининг товар (иш, хизмат)ларга бўлган 

эҳтиѐжини тўлиқ ва самарали таъминланишига, умумий рақобатбардошлик 

юксалишига, кичик бизнеснинг давлат харидидаги улушининг ошишига, 

иқтисодиѐтда саноат ва бошқа устувор соҳалар ривожланишининг 

жадаллашишига олиб келади. 

“Давлат харидлари тўғрисида”ги Ўзбекистон Республикаси Қонунининг 3-

моддаси (Асосий тушунчалар)да “давлат буюртмачиси давлат харидларини 

амалга оширувчи юридик шахс”деб кўрсатилган. Бизнинг фикримизча, “давлат 

буюртмачиси- давлат харидларини амалга оширувчи юридик шахс:бюджет ва  

корпоратив буюртмачилардир” деб ўзгартириш мақсадга мувофиқ бўлади. 

“Давлат харидлари тўғрисида”ги Ўзбекистон Республикаси Қонунининг 3-

моддаси (Асосий тушунчалар)да “давлат харидларининг субъектлари - давлат 

буюртмачиси, харид қилиш тартиб-таомиллари иштирокчиси, давлат 

харидларининг ижрочиси, харид комиссияси, махсус ахборот портали 

оператори ва эксперт” деб кўрсатилган.Бизнинг фикримизча, “давлат 

харидларининг субъектлари - давлат буюртмачиси, харид қилиш тартиб-

таомиллари иштирокчиси, давлат харидларининг ижрочиси, харид комиссияси, 

электрон давлат хариди оператори ва эксперт” деб ўзгартириш мақсадга 

мувофиқ бўлади. 

Шунингдек,“давлат харидлари тўғрисидаги шартнома - давлат харидлари 

бўйича ҳуқуқлар ва мажбуриятларни белгилаш, ўзгартириш ѐки бекор қилиш 

тўғрисида давлат буюртмачиси ва давлат харидларининг ижрочиси ўртасида 

тузиладиган битим” жумлаларини “Давлат эҳтиѐжлари учун товарлар сотиб 

олиш мақсадида тузилган давлат шартномаси (кейинги ўринларда шартома деб 

аталади) - давлат харидлари бўйича ҳуқуқлар ва мажбуриятларни белгилаш, 

ўзгартириш ѐки бекор қилиш тўғрисида давлат буюртмачиси ва давлат 

харидларининг ижрочиси ўртасида тузиладиган битим” деб ўзгартиришни  

таклиф қиламиз. 

